
	–

KUN TARTIBI:
1. O‘zbekiston Respublikasi Qishloq xo‘jaligi vazirligi huzuridagi Jamoatchilik Kengashining raisi, o‘rinbosarlari va kotibini saylash to‘g‘risida.
2. Qishloq xo‘jaligida malaka oshirish institutini tashkil etilishi munosabati bilan xodimlarning malakasini oshirish bo‘yicha takliflar ishlab chiqish to‘g‘risida.
3. HECI dasturini targ‘ibot qilishga ko‘maklashish to‘g‘risida.
(Abduraxmonov, Latipov, Axmedjanova, Rasulov, Anvarbekova, A.Ergashev, Xamidov, Nazirov, Ikramov, Sh.Ergashev, Abduraxmonov)

Jamoatchilik Kengashi yig‘ilishini kirish so‘zi bilan ochib bergan vazir Ibrohim Abdurahmonov tomonidan bugungi kunda vazirlik oldida turgan vazifalarini amalga oshirishda ushbu Kengashning ko‘makchi, hamfikr bo‘lishi naqadar muhim ekanligidan kelib chiqib, vazirlikning nodavlat, notijorat tashkilotlari, ommaviy axborot vositalari va fuqarolik jamiyatining boshqa institutlari bilan samarali hamkorligini ta’minlashda hamda fuqarolar bilan bog‘lab turadigan “Ko‘prik” vazifasini bajarishi ta’kidlandi.
Shundan so‘ng, Jamoatchilik Kengashi tarkibi shakllantirilib, a’zolarning ovoz berish yo‘li bilan Kengash raisi etib Chori Latifov, o‘rinbosarlari etib Adiba Axmedjanova va Bobur Rasulov, kotib sifatida esa ko‘pchilikning ovozi bilan Charos Anvarbekova saylandi.
Jamoatchilik Kengashining yangi tarkibi bilan tanishtirilib, kelgusida Kengash tomonidan amalga oshiriladigan ishlar muhokama qilindi. 
Xususan, Kengashning asosiy vazifalari etib quyidagilar belgilandi: 
qishloq xo‘jaligiga oid qabul qilinayotgan normativ-huquqiy hujjatlar, shuningdek, qishloq xo‘jaligini rivojlantirish dasturlarida jamoatchilik manfaatlari 
va jamoatchilik fikri hisobga olinishi, fuqarolarning, yuridik shaxslarning huquqlari 
va qonuniy manfaatlarini, jamiyat manfaatlarini himoya qilish sohasida qonun hujjatlari talablari ijrosini ta’minlash, davlat xizmatlarini ko‘rsatish, ijtimoiy sheriklik doirasida amalga oshiriladigan bitimlar, shartnomalar, loyihalar 
va dasturlarni ro‘yobga chiqarish bo‘yicha Vazirlik va uning mansabdor shaxslarining faoliyati ustidan jamoatchilik nazoratini amalga oshirish;
vazirlik faoliyatida korrupsiyaga qarshi kurashish sohasidagi davlat dasturlari va boshqa dasturlarni ishlab chiqish hamda amalga oshirishda ishtirok etish, korrupsiyaga qarshi kurashish bo‘yicha olib borilgan ishlar ustidan monitoring 
va tahlil o‘tkazish, shuningdek, ularning natijalari bo‘yicha takliflar tayyorlash;
vazirlik faoliyatining ochiqligini ta’minlash bo‘yicha amalga oshirilayotgan tadbirlarni monitoring qilish, uning faoliyati to‘g‘risida batafsil axborot olish imkoniyatlarini tahlil qilish, ularni yanada kengaytirish bo‘yicha takliflar ishlab chiqish;
vazirlik faoliyati bo‘yicha fuqarolar o‘rtasida o‘tkaziladigan tushuntirish ishlari va ma’naviy-ma’rifiy tadbirlarda ishtirok etish, ularning samaradorligini oshirish yuzasidan takliflar ishlab chiqish;
vazirlik hamda vazirlik tasarrufidagi respublika tashkilotlari xodimlari va ular oilalarining uy-joy, ijtimoiy-maishiy, xizmat shart-sharoitlarini, ularga malakali tibbiy yordam ko‘rsatish sharoitlarini, shuningdek, ishdan bo‘shatilgan yoki zaxiraga olingan xodimlarni ijtimoiy va kasbiy moslashtirish bo‘yicha muammolarni kompleks tahlil qilish hamda tahlil yakunlari bo‘yicha mazkur sharoitlarni yaxshilash yuzasidan takliflar kiritish;
fuqarolarning vazirlikka murojaatlarni o‘rganib chiqish va takliflar kiritish.
Yig‘ilish davomida kun tartibidagi bir qator muhim masalalar – kadrlar tayyorlash, HECI dasturi, qishloq xo‘jaligida ilmiy-tadqiqot faoliyati bo‘yicha batafsil tahlillar olib borildi hamda tegishli vazifalar belgilandi.
Jamoatchilik Kengashi faoliyatini yanada mustahkamlash va uning takliflarini samarali integratsiya qilish bo‘yicha 2025-yil uchun ish reja ishlab chiqilishi belgilandi.
Yig‘ilish so‘ngida, Jamoatchilik Kengashlarining har tomonlama faol bo‘lishi, shaffof va adolatli qarorlar qabul qilishga asosiy omil bo‘lishi lozimligi yana bir bor qayd etildi.
Yuqoridagi amalga oshirilishi muhim bo‘lgan vazifalardan kelib chiqib, yig‘ilish qaror qiladi:
1. Jamoatchilik Kengashi a’zolari tarkibi ilovaga muvofiq tasdiqlansin.
2. Jamoatchilik Kengashi faoliyati kelishuvga asosan, vazirlikning Axborot xizmati rahbari D.Nazirov tomonidan muvofiqlashtirib borilishi belgilansin.
3. Jamoatchilik Kengashi a’zolari bir hafta muddatda kengashning 2025-yil I yarim yil uchun shakllantiriladigan ish rejasiga o‘z takliflarini taqdim etilishi ta’minlasin.
4. Ch.Anvarbekova Jamoatchilik Kengashi a’zolari tomonidan taqdim etilgan taklif va tavsiyalar asosida kengashning 2025-yil I yarim yil uchun mo‘ljallangan ish rejasi loyihasini shakllantirsin.
5. Jamoatchilik Kengashi a’zolari:
Qishloq xoʻjaligi sohasida umuminsoniy yondashuvlarni rivojlantirish maqsadida HECI dasturini targ‘ib qilish ishlarini tashkil etsin;
ikki hafta muddatda Qishloq xoʻjaligida bilim va innovatsiyalar milliy markazi tizimida tashkil etilgan Qishloq xoʻjaligi sohasida kadrlarining malakasini oshirish va qayta tayyorlash instututi faoliyatini samarali yo‘lga qo‘yish bo‘yicha takliflarni ishlab chiqsin;
bir oy muddatda qishloq xo‘jaligi sohasida olib borilayotgan ilmiy tadqiqotlar yo‘nalishlari va natijalarini amaliyotga joriy etish holati bo‘yicha jamoatchilik fikrini tahlil qilsin hamda takliflar tayyorlasin.
6. Ch.Anvarbekova Jamoatchilik Kengashi a’zolari tomonidan taqdim etilgan taklif va tavsiyalarni umumlashtirsin hamda kengashning keyingi majlisida muhokama mavzusiga kiritsin.
7. Mazkur bayonning ijrosini nazorat qilishni o‘z zimmamda qoldiraman.

